Վրաստանի օրենք
Պարտադիր զինվորական ծառայության տարկետման տուրքի մասին
                             (2023 թվականի հուլիսի 1-ի դրությամբ)

Հոդված 1. Ընդհանուր դրույթ
Սույն օրենքը, Վրաստանի Սահմանադրության 67-րդ հոդվածի, Վրաստանի «Տուրքերի համակարգի հիմունքների մասին» օրենքի և «Զինվորական պարտավորության և զինվորական ծառայության մասին» օրենքի համաձայն, սահմանում է պարտադիր զինվորական ծառայության   տարկետման համար տուրքի չափը, վճարման եղանակը և պայմանները։
2018 թվականի հոկտեմբերի 31-ի Վրաստանի № 3611 օրենք – կայք, 21.11.2018թ.

Հոդված 2. Պարտադիր զինվորական ծառայությունից տարկետման համար տուրքի հասկացությունը
Պարտադիր զինվորական ծառայության տարկետման համար տուրքը պարտադիր վճար է Վրաստանի պետական ​​բյուջե, որը վճարվում է «Զինվորական պարտավորության և զինվորական ծառայության մասին» Վրաստանի օրենքի 30-րդ հոդվածով նախատեսված պարտադիր զինվորական ծառայության տարկետման իրավունքից օգտվելու համար։ 

Հոդված 3. (Հանվել է)
2006 թվականի հունիսի 30-ի Վրաստանի №3429 օրենք – ՎՕՏ  I, № 27, 17.07.2006թ., հոդվ.225

Հոդված 4. Պարտադիր զինվորական ծառայությունից տարկետումը
1. Սույն օրենքով սահմանված պարտադիր զինվորական ծառայության տարկետման տուրքի վճարումը հիմք է հանդիսանում զորակոչիկի պարտադիր զինվորական ծառայության  տարկետման համար:
2. Զորակոչիկի կողմից պարտադիր զինվորական ծառայությունից տարկետման համար տուրք վճարելու դեպքում մունիցիպալիտետի քաղաքապետարանի,    իսկ Թբիլիսի քաղաքում՝ Թբիլիսի քաղաքի շրջանային վարչության համապատասխան կառուցվածքային միավորի պաշտոնատար անձը նրա անձնական գործի մեջ մուտքագրում է   համապատասխան գրառում և  այս տուրքի վճարումը հաստատող փաստաթուղթ։   
2011 թվականի նոյեմբերի 24-ի Վրաստանի №5293 օրենք – կայք, 08.12.2011թ.
[bookmark: _GoBack]2014 թվականի հուլիսի 29-ի Վրաստանի №2558 օրենք – կայք, 08.08.2014թ.
2017 թվականի հուլիսի 26-ի Վրաստանի №1256 օրենք – կայք, 29.07.2017թ.

Հոդված 5. Պարտադիր զինվորական ծառայությունից տարկետման դրույքաչափը
1. Պարտադիր զինվորական ծառայության տարկետման տուրքը պարտադիր զինվորական ծառայության ենթակա անձի համար 18 ամսով տարկետման համար կազմում է 2000 (երկու հազար) լարի։
2. Սույն հոդվածի առաջին պարբերությամբ նախատեսված իրավունքից անձը կարող է օգտվել միայն երկու անգամ, բայց ոչ ավելի, քան մինչև 25 տարեկանը:
3. Եթե տարկետման իրավունքից օգտվելը հակասում է սույն հոդվածի 2-րդ մասի պահանջներին, ապա կդադարեցվի տարկետումից օգտվելու անձի  իրավունքը, և նա կզորակոչվի պարտադիր զինվորական ծառայության:
2006 թվականի հունիսի 30-ի Վրաստանի №3429 օրենք – ՎՕՏ I, թիվ 27, 17.07.2006թ., հոդվ.225


Հոդված 6. Պարտադիր զինվորական ծառայության տարկետման համար տուրքը
Վրաստանի  պետական ​​բյուջե վճարելու կարգը
1. Պարտադիր զինվորական ծառայության տարկետման համար տուրքի 90%-ը վճարվում է Վրաստանի պետական ​​բյուջե, իսկ 10%-ը՝ համապատասխան մունիցիպալիտետի բյուջե։
2. Պարտադիր զինվորական ծառայության տարկետման համար տուրքի վճարման ժամկետը սահմանվում է Վրաստանի կառավարության որոշմամբ։
3. Զինվորական ծառայության տարկետման տուրքից եկամուտների ստացվելիք կանխատեսվող ծավալները որոշելու և այդ եկամուտների ստացումը վերահսկելու նպատակով մունիցիպալիտետը  մինչև յուրաքանչյուր տարվա օգոստոսի 1-ը, Վրաստանի ֆինանսների նախարարության սահմանված կարգով,   ներկայացնում է համապատասխան  հաշվարկներ հաջորդ ֆինանսական տարում այս տուրքից եկամուտների կանխատեսվող ծավալների վերաբերյալ։
2003 թվականի մայիսի 7-ի Վրաստանի №2230 օրենք – ՎՕՏ I, № 12, 21.05.2003թ., հոդվ․66
2004 թվականի դեկտեմբերի 29-ի Վրաստանի №889 օրենք – ՎՕՏ I, №42, 31.12.2004թ., հոդվ․230
2011 թվականի նոյեմբերի 24-ի Վրաստանի №5293 օրենք – կայք, 08.12.2011թ.
2013 թվականի սեպտեմբերի 27-ի Վրաստանի №1390 օրենք  – կայք, 09.10.2013թ.
2014 թվականի հուլիսի 29-ի Վրաստանի № 2558 օրենք – կայք, 08.08.2014թ.
2020 թվականի հուլիսի 15-ի Վրաստանի № 7027 օրենք – կայք, 28.07.2020թ.

Հոդված 7. Վիճելի հարցերի քննարկման կարգը
Պարտադիր զինվորական ծառայության տարկետման համար տուրքի վճարման հետ կապված վիճելի հարցերը լուծում է դատարանը։

Հոդված 8. Օրենքի կիրարկումը
Սույն օրենքն ուժի մեջ է մտնում հրապարակման պահից։
 
Վրաստանի նախագահ Էդուարդ Շևարդնաձեն
Թբիլիսի,
2002 թվականի հունիսի 21։
№ 1531-IIՆ
